Rikors Nru 705/2017-Catherine Farrugia vs Giuseppe Ciccone

QORTI CIVILI
PRIM’> AWLA

ONOR IMHALLEF

DR FRANCESCO DEPASQUALE
LL.D. LL.M. (IMLI)

Seduta ta’ nhar L-Erbgha
Tlieta (3) ta’> Mejju 2023

Rikors Numru 705/2017 FDP

Fl-atti tal-1ttra Ufficjali Nru 2469/2017
mahruga taht 1-Artikolu 253 (e) tal-Kap 12,
fl-ismijiet

Catherine Farrugia (K.I. 683055M)

Vs

Giuseppe Ciccone (AR 9363486)
I1-Qorti:-

1. Ratir-rikors ta’ Giuseppe Ciccone ipprezentat fl-4 ta” Awissu 2017, li permezz tieghu
talab is-segwenti:

1) Illi nhar 1-24 ta' Lulju 2017 ir-rikorrenti gie notifikat bl-ittra uffi¢jali
numru 2469/2017 datata nhar it-tnax (12) ta' Lulju 2017 mingZand
Catherine Farrugia, brala eredi tar-ragel tag#ha John Farrugia
mibghuta ai termini tal-Artikolu 253 (e) tal-Kapitolu 12 tal-Ligijiet ta'
Malta, fejn ir-rikorrenti giegsed ikun mitlub illi jkallas I-ammont ta'
mitejn u erbg#ia u disgzin elf, zames mija u wiefed u erbgzin Ewro, u
sebgha u sebghin centezmu (€294,541.77) rapprezentanti bilan¢ mill-
ammont ta' certi promissory notes u illi fin-nuggas dawn il-promissory
notes ser jigu rezi ezegwibbli.

2) i ai termini tal-proviso tal-Artikolu 253 (e) tal-istess Kapitolu 12 tal-
Ligijiet ta' Malta, ir-rikorrenti giegsed jintavola dan ir-rikors sabiex
jitlob is-sospensjoni tal-ezekuzzjoni ta' dawn il-promissory notes

galadarba hemm ragunijiet validi u gravi sabiex tigi opposta I-
ezekuzzjoni tagzhom.

3) i bhala punt ta’ partenza dwar il-terminologija uzata fl-ittra ufficjali,
ghalkemm is-Sinjura Farrugia tagiamel referenza g#al promissory notes,
jidher bic¢-car mid-dokumenti annessi mal-ittra uffi¢jali tagiha li
hawnhekk gegZdin nitkellmu dwar kambjali u mhux promissory notes.

4) 1lli fl-ewwel lok, is-sinjura Catherine Farrugia ghandha ggib il-prova illi
hija verament l-eredi tar-ragel tagzha John Farrugia illi kien iffirma I-
imsemmijin kambjali u illi issa gieg#ed jigi mitlub il-zlas tagizhom a favur
tagziha peress illi I-imsemmi John Farrugia illum huwa mejjet.

5) i fit-tieni lok, dawn il-kambjali huma kollha datati bejn it-tnejn (2) ta’'
Dicembru elfejn u ghaxra u il-imistax (15) ta" Settembru elfejn u izdax
(2011) u kellhom jitrallsu bil-"vista™ u ghaldagstant peress illi ghaddew
izjed minn Zames (5) snin mill-maturita’ tal-imsemmijin kambijali, ir-
rikorrenti jeccepixxi illi dawn il-kambjali ma jistgzux jigu rezi ezegwibbli
stante il li huma preskritti perentorjannent ai termini tal-artikoli 541 u
542 tal-Kodici Kummer¢jali, Kapitolu 13 tal-ligijiet ta" Malta.

6) i fit-tielet lok u bla pregudizzju ghas-suespost, ir-rikorrenti ipprova
jikkomunika diversi drabi ming#iajr success mas-Sur John Farrugia
stante illi I-ammont pretiz minnu ma kienx dovut u kien is-Sur John
Farrugia illi nagas milli jipprovdi il-bilan¢ korrett in konnessjoni ma'
dawn [I-imsemmijin kambjali u graldagstant jekk gras-saiza tal-
argument sal-gurnata tal-lum ghrad hemm xi ammont illi huwa
allegatament dovut, dan huwa preskritt kif spjegat izjed il fug.

7) i bla pregudizzju ghal fuq premess, I-imsemmi John Farrugia matul
hajtu kien azzjonista u direttur tas-socjeta’ DBR Investments Ltd illi kienet
toffri servizzi bankarji mingsajr ma kellha il-licenzja sabiex tagzmel dan
mill-Awtorita' ta’ Servizzi Finanzjarji ta' Malta u filfatt dawn il-kambjali
kienu saru in konessjoni ma’ injezzjoni ta' kapital illi r-rikorrenti kellu
bzonn ghan-negozju tiegZu. Filfatt, jekk wiesed jevalwa sew it-
transazzjonijiet bankarji illi saru, gew im#allsa direttament fil-kontijiet
bankarji tal-imsemmija socjeta’.

8) i l-imsemmija socjeta’ eventwalment giet tazt skrutinju tal-Awtorita’ ta'
Servizzi Finanzjarji ta’ Malta u gie appuntat amministratur sabiex jiesu
f'idejh it-tmexxija tagzha minzabba illi kien hemm transazzjonijiet illi
setgzu jirriflettu self illi sar permezz ta' uzura u ghaldagstant hemm
element ta' ordni pubbliku illi galadarba dan in-negozju jista' jkun

affetwat minn uzura, 1-Qrati tagZna dejjem kienu tal-opinjoni illi tali
negozji ma jistgiux jigu rezi ezegwibbli stante n-natura ta' illegalita’
tagzha.

Ghaldagstant in vista tas-suespost ir-rikorrenti umilment jitlob li din I-
Onorabbli Qorti jog/igobha tawtorizza is-sospensjoni tal-kambjali annessi

mal-ittra ufficjali numru 2469/2017 u datata nhar it-tnax (12) ta' Lulju elfejn
u shatax (2017) ai tal-proviso tal-Artikolu 253 (e) tal-Kap 12 tal-Ligijiet ta'

pagna 2 minn 14



Rikors Nru 705/2017-Catherine Farrugia vs Giuseppe Ciccone

Malta u dana peress illi jezistu ragunijiet gravi u validi sabiex tigi opposta I-
ezekuzzjoni ta' dawn I-istess kambjali, u dan tast dawk il-provvedimenti illi
din I-Onorabbli Qorti jidhrilha xierga u opportuni .

2. Rat illi fl-4 ta’ Dicembru 2017 Catherine Farrugia irrispondiet ghal dak mitlub billi
gajmet is-segwenti difizi:

Ili permezz ta' Ittra Ufficjali numru 2469/2017 pprezentata fit-tnax (12) ta'
Lulju elfejn u sbatax (2017), l-esponenti interpellat lill-intimat sabiex
izallasha s-somma ta' mitejn u erbg#a u disgzin Ewro, zames mija u wiezed
u erbghin centezmu (€295,541.77) rapprezentanti bilan¢ fug import ta' numru
ta’ kambjali, li kopja tagizhom giet debitament annessa ma’ I-istess ittra;

Ili I-intimat Giuseppe Ciccone permezz ta' rikors datat I-erbg#a (4) t* Awissu
elfejn u sbatax (2017), talab is-sospenzjoni ta' I-ezekuzzjoni tal-kambjali ali
termini tal-artikolu 253(e) tal-Kap 12;

Ili fl-evvwel dehra, din I-Onorabbli Qorti awtorizzat lill-esponenti Catherine
Farrugia sabiex tipprezenta risposta gral dak I-istess rikors, u dan fi zmien
ghoxrin jum;

I1li ghaldagstant I-esponenti xtaget tirrileva I-punti segwenti sabiex tirribatti
I-allegazzjonijiet infondati kontenuti fl-istess rikors.

Ili preliminarjament jing#zad illi r-rikors odjern ma ghandux igib is-
sospenzjoni ta' I-ezekuzzjoni tal-kambjali in kwistjoni gZaliex skond I-artikolu
253(e) tal-Kap 12 tal-Ligijiet ta' Malta, din tista’ tintalab biss jekk minn din
il-procedura preliminari jirrizulta prima facie li (1) "I-firma fug dik il-
kambjala jew promissory note ma tkunx tagzha jew tal-mandatarju tagzha™
jew (2) "fejn dik il-persuna tressaq ragunijiet ozra gravi u validi biex topponi
dik I-ezekuzzjoni".

i fir-rigward ta' I-ewwel cirkostanza I-grati tagsna dejjem irritenew illi
"f'azzjoni kambjarja huma permessi biss eccezzjonijiet dwar il-validita
formali tal-kambjala in kwantu tkun prima facie monka mill-elementi
kostituttivi essenziali tag/iha kif trid il-Ligi. "(George Zahra vs Alfred Borg,
deciza mill-Qorti tal-Kummerg¢ fit-28 ta' April 1995).

Ili I-kambjali mertu ta' dawn il-proceduri ma jidru li huma negsin mill-ebda
mill-elementi kostituttivi dettati mil-Kodici tal-Kummer¢, il-kodici regolatur
f'dan ir-rigward.

i jibga’ mbagrad biss it-tieni c¢irkostanza x'wiesed janalizza, u cioe I-
ezistenza 0 menu ta' ragunijiet 'gravi u validi' li abbazi tagizhom tintalab is-
sospensjoni ta' I-ezekuzzjoni tal-kambjali in kwistjoni. Fil-kaz Mohammed
Dawdi vs. Cassar and Schembri (Marketing) Limited, proc¢eduri bzal dawk
odjerni li gew decizi permezz ta' digriet tat-2 ta' Mejju 2016 min din |-
Onorabbli Qorti diversament ppresjeduta ntgal li gialkemm I-Qorti ma
tiddefinixxix x'inhi raguni gravi u valida "Certament li r-raguni valida
m'ghandhiex tkun wanda frivola grax kif tgaid I-istess ligi, zlief fil-kaz tal-

firma r-raguni trid tkun gravi u valida u dan jagzmilha c¢ara li persuna ma
tistax kapriccozament topponi tali ezekuzzjoni®. (ara wkoll is-sentenza
Giovanni Briffa vs. Ronald Azzopardi — PA deciza fil-5 ta' Frar 2008).

Ili f'dan is-sens r-rikorrenti jittenta jagZimel numru ta' allegazzjonijiet, liema
allegazzjonijiet izda huma nfondati fil-fatt u fid-dritt, u aktar min hekk, dan
ta' l-azhar ghandu jag/ti prova li dak li gegzdin jirreferu ghalih I-artikoli
minnu nvokati, u li gew riprodotti aktar I-isfel, gzandhom applikazzjoni fil-
kaz odjern, liema prova tispetta lilu biss.

1. Locus Standi ta' Catherine Farrugia

Ili kif ser jigi ben pruvat wagt is-smieg/ ta' dawn il-proceduri, I-esponenti
Catherine Farrugia hija I-eredi universali tal-mejjet zewgha John Farrugia,
detentur tal-karta ta' I-identita’ numru 683755M, u dan ai termini ta' testment
unica charta datat it-tmintax (18) ta' Lulju elfejn u zmistax (2015).

2. Kambiali jithallsu bil-"vista"

i kif jidher ben tajjeb mir-rikors tar-rikkorenti, il-kambjali g#andhom
jithallsu bil-"vista™; punt illi dwaru ma hemm l-ebda kontestazzjoni. Ir-
rikorrenti izda fir-rikors tieg#u jgzid ukoll:

dawn il-kambjali huma kollha datati bejn it-tnejn (2) ta' Dicembru elfejn u
ghaxra u il-hmistax (15) ta' Settembru elfejn u hdax (2011) u kellhom jithallsu
bil-"vista" u ghaldagstant peress illi ghaddew izjed minn hames (5) snin mill-
maturita’ tal-imsemmijin kambjali, ir-rikorrenti jeccepixxi illi dawn il-
kambjali ma jistghux jigu rezi ezegwibbli stante il li huma preskritti
perentorjannent ai termini tal-artikoli 541 u 542 tal-Kodic¢i Kummercjali,
Kapitolu 13 tal-ligijiet ta' Malta.

Issa l-artikolu 172(a) tal-Kap 13. jistipula li "1l-kambjala tista' tigi magizmula
li tithallas a vista u aktar min hekk I-artikolu 173 jkompli jgzid li "ll-kambjala
migbuda "a vista" ghandha tithallas malli tigi pprezentata ". B'hekk dan
ifisser illi t-terminu perentorju li jissema’ fl-artikolu 542 tal-Kap 13. (ghaliex
skond gurisprudenza kostanti l-artikolu 541 jindika li t-terminu msemmi fl-
artikolu 542 huwa perentorju) jaqg/a bi preskrizzjoni wara zames snin minn
dak in-nhar li jag#laq, u ghalhekk fil-kaz ta" kambjala magzmula li titzallas
a vista, min dakinhar li din tigi pprezentata ghall-ilas. Certament allura |-
kambjali ma humiex preskritti.

3. Incertezza ta' I-ammont

Ili fir-rikors tiegZu r-rikorrenti jishaq li “r-rikorrenti pprova jikkomunika
diversi drabi ming#ajr suc¢céess mas-Sur John Farrugia stante illi I-ammont
pretiz minnu ma kienx dovut u kien is-Sur John Farrugia illi nagas milli
jipprovdi I-bilan¢ korrett in konnessjoni ma’ dawn I-imsemmijin kambjali*.
Jidher ghalhekk li hawnhekk ir-rikorrenti giegZed jikkontesta l-ammont
pretiz permezz tal-kambjali pprezentati mal-lttra Ufficjali.

i X'jirraprezentaw l-ammonti msemmija fil-kambjala huwa assolutament
irrelevanti gnaliex hekk kif gja ppronunc¢jat ruzha din I-Onorabbli Qorti
diversi drabi, kemm il-darba l-aspetti formali tal-kambjala ma humiex
kkontestati ma tista’ ssir I-ebda indagni fuq il-mertu tal-kambjala. Fil-kawza
fl-ismijiet Emmanuel Mallia vs. Francis Chetcuti deciza fil-21 ta' Ottubru
2016 mil-Prim' Awla tal-Qorti Civili (145/15 LM) intgal:

"I1-Qorti gieset illi s-sospensjoni, minfabba incertezza dwar I-ammont mhix
xi raguni valida u langas gravi kif imfissra mil-ligi u hi fil-fehma tal-Qorti illi
tali raguni hi sempli¢ciment pretest sabiex is-socjeta rikorrenti tiggwadanja
aktar zmien sabiex tzallas lill-intimat. Ir-raguni setg/et kienet wazda valida
u gravi kieku I-intimat innega addirittura illi saru I-pagamenti da parti tas-
socjeta rikorrenti.

Jinghad illi x’jirrapprezenta l-ammonti msemmija fil-kambjali huwa
assolutament irrilevanti gialiex hekk kif gja ppronuncjat ruzha din I-
Onorabbli Qorti diversi drabi, inkluz d-decizjoni recenti tagZzha Joseph
Mamo vs. Joseph Zammit (Rikors Numru 981/2013) deciza fil-15 ta’ Lulju
2014:

'il-kambjala ghandha #ajja indipendenti minn kwalsiasi debitu u minn
kwalsiasi transazzjoni kummerc¢jali ozira u dan kif deciz fil-kawza Charles
Gatt vs. Joseph Vassallo Gatt — deciza mill-Qorti tal-Kummer¢ fil-15 ta'
Novembru, 1993. fejn il-Qorti rriteniet illi "appena kambjala tigi ammessa,
tigi kkreata obbligazzjoni ad hoc g#al kollox indipendenti u separata minn
kwalunkwe obbligazzjoni li setg#et tipprecediha ".

Ili ghalhekk il-Qorti tithem li r-raguni migjuba mill-ezekutati mhijiex wazda
li twassal biex twaqgqaf I-ezekuzzjoni tal-kambjali "

F'dan is-sens ara wkoll huma s-sentenza Joseph Mamo vs Joseph Zammit
(Rikors Numru 981/2013) deciza fil-15 ta' Lulju 2014.

B'hekk I-incertezza ta' I-ammont ma tikkwalifikax bzala raguni gravi u valida
li timmerita s-sospensjoni ta' I-zzekuzzjoni tal-kambjali.

4. DBR Investments Limited

Il fir-rikors tieg/u r-rikorrenti jgzid li I-imsemmi John Farrugia matul zajtu
kien azzjonista u direttur tas-socjeta’ DBR Investments Ltd u jkompli billi
jaghimel certu allegazzjonijiet fil-konfront ta' I-operat ta' din il-kumpanija u
cioe li I-istess socjeta’ kienet tagixxi bzala bank ming#ajr id-debita licenzja,
u kompla jgzid ukoll i 'jekk wiezed jevalwa sew it-transazzjonijiet bankarji
illi saru, gew im#allsa direttament fil-kontijiet bankarji tal-imsemmija

socjeta’ .

Jibda biex jingzad mill-ewvvel li zarsa lejn il-kambjali ezebiti ma’ I-Ittra
Uffi¢jali u mmarkati bzala Dok A sa Dok H turi li mkien ma tissemma’ s-
socjeta’ DBR Investments Limited, izda dawn il-kambjali nzargu biss a favur
ta" John Farrugia. Ir-rikorrenti jallega li jekk wiezed ikares lejn it-

transazzjonijiet bankarji wara I-kambjala, hemmhekk tiffigura s-socjeta’
DBR Investments Limited. Dan ir-ragunament kieku accettat mil-Qorti
jwassal ghal stultifikazzjoni ta' raison d'etre ta' kambjala fil-kamp
kummergjali, il-gAaliex kif ribadit supra, kambjala tozloq obbligazzjoni ad
hoc u I-kambjala gzandha #ajja indipendenti mid-debitu nnifsu.

Illi apparti min hekk r-rikorrenti jallega wkoll li I-istess socjeta’ DBR
Investments Ltd kienet partecipi fi transazzjonijiet imc¢appsa bl-uzura. Illi
apparti I-fatt li din is-socjeta’ ma tiffigura mkien fuq il-kambjali in kwistjoni
kif diga’ ing#ad, ir-rikorrent irid igib prova ta' dan, u se mai jekk b "xi mod
il-Qorti, jidrilha li ghandha tidzol fil-mertu dwar jekk il-kambjali tkoprix
element ta' uzura, l-unika konsegwenza li dan jista’ jwassal gialiha, hija n-
nullita ta’ "dak li hu zejjed', u dan kif jipprovdi I-artikolu 986(2) tal-Kap 16,
kif ukoll kif jipprovdi I-artikolu 1852 tal-Kap. 16 tal-Ligijiet ta' Malta.

Konkluzjoni

i fl-ansar nett tajjeb li jingAad li fi proceduri bzal dawn il-Qorti b'ebda
mod ma gZandha tidzol fil-fond tal-vertenza ghaliex din il-procedura
ghandha tkun wazda sommarja u l-ezami tag/ha giandu jkun biss ta' prima
facie. Fil-kawza fl-ismijiet Emmanuel Mallia vs. Francis Chetcuti deciza fil-
21 ta' Ottubru 2016 mil-Prim' Awla tal-Qorti Civili (145/15 LM) intqal:

"Ghalhekk il-Qorti trid tara jekk prima facie jezistux ragunijiet, dejjem skont
is-subartikolu imsemmi mir-rikorrenti, biex tara tagatix c¢ans lir-rikorrenti li
jikkontestaw din il-kawza eventwali, g#aliex ma hemmx dubju li I-emenda li
permezz tagiha |-kambjala saret titolu ezekuttiv kienet intiza biex tevita
azzjonijiet inutili fejn l-eccezzjonijiet tal-konvenut huma tassew limitati
kwindi 1-Qorti trid appuntu tara jekk il-konvenut hemmhekk ikollux
opportunita jressaq b 'suc¢cess dawn l-eccezzjonijiet."”

i kif tajjeb irritenew il-grati tagzna "gialadarba l-aspetti formali tal-
kambjala huma sodisfatti. ma tista’ ssir l-ebda indagini fuq il-mertu tal-
kambjali" (Joseph Mamo vs. Joseph Zammit, deciza mil-Prim* Awla tal-Qorti
Civili fil-15 ta' Lulju 2014).

Ghaldagstant I-esponenti hu ta' fehma konvinta li dina 1-Onorabbli Qorti
ghandha tirrespingi bis-siiz bhala frivola u infondata, fl-ambitu tal-artikolu
253(e) tal-Kodici ta' Organizzazzjoni u Procedura Civili (Kap. 12 tal-Ligijiet
ta' Malta), I-opposizzjoni tar-rikorrent grall-ezekuzzjoni tal-kambjali, u illi t-
talba ghas-sospensjoni tal-ezekuzzjoni ghandha tigi miciauda.

Provi:
3. Rat li I-Qorti, diversament preseduta, fit-28 ta’ Dicembru 2017, laqghet it-talba ta’
Catherine Farrugia sabiex fl-ittra uffi¢jali numru 2469/2017 isir it-tibdil fil-verzjoni

taghha bl-Ingliz fis-sens li |-kliem ‘promissory notes’ ghandhom jigu sostitwiti bil-
kliem ‘bills of exchange.’

4. Ratin-nota ta’ Giuseppe Ciccone ipprezentata fis-17 ta’ Jannar 2018 li permezz taghha
gew ezebiti dokumenti (fol. 30 et sequitur).

5. Rat ix-xhieda ta’ Catherine Farrugia tal-25 ta' April 2018 (fol 50).

6. Rat in-nota ta' Giuseppe Ciccone ipprezentata fil-5 ta' Gunju 2018, li permezz taghha
ipprezentat kopja tal-kambjali mertu ta' dawn il-pro¢eduri, u sentenza fl-ismijiet
Catherine Farrugia et vs Marcus Lauri et datata 31 ta’ Jannar 2018 (fol 53).

7. Rat ix-xhieda ta' Jacqueline Busuttil tal-5 ta' Gunju 2018 (fol 85).

8. Rat l-affidavit ta' Giuseppe Ciccone ipprezentat fit-3 ta' Ottubru 2018 (fol 89).

9. Rat in-nota ta' l-avukat Dr Kris Scicluna ipprezentata fit-22 ta’ Novembru 2018 li
permezz taghha ezebixxa dokumenti, uhud mill-‘bank transfers’ li John Farrugia
wettaq favur Giuseppe Ciccone liema trasferimenti ipprecedew I-iffirmar tal-kambjali
in kwistjoni (fol 97).

10. Rat ix-xhieda ta’ Jacqueline Busuttil in kontro-ezami tat-22 ta' Novembru 2018 (fol
106).

11. Rat I-affidavit tan-Nutar Dorianne Arpa flimkien ma' dokumenti annessi ipprezentati
fl-24 ta' Gunju 2020 (fol 122).

12. Semghet ix-xiehda ta' Giuseppe Ciccone permezz ta' video conference fil-11 Mejju
2021 (fol 140).

13. Rat l-affidavit ta' Jacqueline Busuttil ipprezentat fit-22 ta' Frar 2022 (fol 162).

14. Semghet ix-xhieda ta' Jacqueline Busuttil in kontro-ezami u in ri-ezami tas-27 ta' Mejju
2022 (fol 165).

15. Rat li fis-27 ta' Mejju 2022, il-kawza thalliet ghas-sottomissjonijiet finali wara li I-Qorti
gieset li f'dan I-istadju m'hemmzx aktar provi x'jigu pprezentati.

16. Rat in-nota ta' sottomissjonijiet tal-intimat Giuseppe Ciccone ipprezentata fis-7 ta'
Settembru 2022 (fol 174).

17. Rat in-nota ta' sottomissjonijiet ta' Catherine Farrugia ipprezentata fl-1 ta' Frar 2023
(fol 187).

Fatti tal-kaz

18. Jirrizulta li fl-24 ta’ Lulju 2017, ir-rikorrent gie notifikat bl-ittra uffi¢jali numru
2469/2017 tat-12 ta’ Lulju 2017 minghand Catherine Farrugia bhala eredi ta' zewgha
John Farrugia, fejn ir-rikorrent gie mitlub ihallas 1-ammont ta’ € 294,541, bilan¢ ta’
‘promissory notes’.

19. Jirrizulta li minn Di¢embru 2010 sa Settembru 2011, id-defunt John Farrugia, zewg

Catherine Farrugia, hareg tmien kambjali ghall-ordni tieghu u r-rikorrent Giuseppe
Ciccone kien l-accettant ta' dawn il-kambjali, liema kambjali kienu jammontaw ghal
€430,000.

20.

Jirrizulta illi din l-ittra ufficjali, giet mibghuta minn Catherine Farrugia lil Giuseppe
peress li huwa ma kienx hallas it-titolu ezekuttiv naxxenti mill-kambjali, ezebiti Dok
CM fol 53 tal-process, u dan ghamlitu a tenur tal-artikolu 253 tal-Kap 12, wara li
zewgha John Farrugia miet fis-6 ta' Ottubru 2015 u hija giet istitwita eredi universali
tieghu kif ikkonfermat min-nutar Dorianne Arpa.

Konsiderazzjonijiet fil-mertu

21.

22.

23.

24,

25.

Permezz tal-kaz odjern, Giuseppe Ciccone ged jitlob is-sospensjoni tal-ezegwibbilita®
tal-kambjali. Gie sottomess fil-premessi, li hemm ragunijiet validi ghas-sospensjoni tal-
ezegwibilita® tal-kambjali mertu ta’ dan il-kaz. Huwa pproceda bir-rikors odjern wara
li gie servut bl-ittra gudizzjarja numru 2469/17 datata 12 ta’ Lulju 2017, li hija annessa
fl-atti.

Dawn il-proceduri gew istitwiti abbazi tal-proviso tal-Artikolu 253(e) tal-Kap.12 tal-
Ligijiet ta’ Malta li jipprovdi li:

“lI-Qorti kompetenti skont il-valur tal-kambjala jew promissory note tista’,
b digriet li ma jkunx appellabbli, tissospendi [-ezekuzzjoni ta’ dik il-kambjala
jew promissory note kollha jew f’parti minnha u sew suggett ghal garanzija
kif ukoll minghajrha, fuq rikors tal-persuna li tkun ged topponi I-ezekuzzjoni
ta’ dik il-kambjala jew promissory note kif fugq imsemmi, u li ghandu jsir fi
Zmien ghoxrin jJum minn notifika tal-ittra uffi¢jali li tintbag#at biex tirrendi I-
istess kambjala jew promissory note ezegwibbli, minzabba illi I-firma fuq dik
il-kambjala jew promissory note ma tkunx tagzha jew tal-mandatarju tagzha
jew fejn dik il-persuna tressaq ragunijiet ozira gravi u validi biex topponi dik
I-ezekuzzjoni u f°dak il-kaz biex persuna tesigi |-7las ta’ dik il-kambjala jew
promissory note tkun trid tipprocedi b’kawza skont id-disposizzjonijiet tal-
Kodic¢i tal-Kummer¢”.

[li huwa evidenti li I-procedura specjali mahsuba taht I-Artikolu 253 (e) tal-Kapitolu
12 tal-Ligijiet ta’ Malta tirrigwarda lill-kambjala u mhux l-att gudizzjarju li jintbaghat
biex jirrendiha ezegwibbli. Madankollu, minhabba li I-ezekuzzjoni tal-kambjala titlob
il-hrug ta’ ittra ufficjali, b’xi mod dik l-ezegwibilita® hija marbuta ma’ dak 1-att
gudizzjarju u s-siwi tieghu.

i r-ragunijiet li ssemmi I-ligi biex tinzamm l-ezegwibbilita’ ta’ kambjala jew
promissory note huma li:

(1) H-firma fuq dik il-kambjala jew promissory note ma jkunux tal-persuna li
tintalab thallasha; u

(2) Ragunijiet ohra gravi u validi biex topponi dik I-ezekuzzjoni u f’dak il-kaz
biex persuna tesigi I-hlas taghha.

[1i 1-Qorti hija tal-fehma li I-iskop tar-ragunijiet gravi u validi prospettati mis-sub inciz
(e) tal-Artikolu 253, ma jistax ikunu iktar estensivi mill-iskop tar-ragunijiet elenkati
mill-Kodi¢i tal-Kummeré¢, li minhabba fihom kambjala tista’ tinzamm milli tithallas.
Dana gieghed jinghad ghax kull ma trid il-ligi hu li I-Qorti tara jekk, prima facie,
hemmx ragunijiet serji bizzejjed biex tissospendi |-ezekuzzjoni tal-kambjala, u dan

26.

217.

28.

sabiex f’kaz affermattiv, ir-rikorrent ikollu l-opportunita’ jikkontesta 1-kawza eventwali
li, f’kaz li tintlaga’ t-talba tieghu ghas-sospensjoni, tkun trid issir mill-kreditur. Billi
f’kawza bhal dik, I-eccezzjonijiet li jistghu jigu sollevati mill-konvenut huma tassew
limitati, hija wkoll il-mansjoni tal-Qorti fi proceduri bhal dawn, taht I-Artikolu 253 (e)
tal-Kap.12, illi tiddetermina jekk il-konvenut ikunx jista’ jressaq b’success dawn |-
ec¢cezzjonijiet ’kawza eventwali.”

Kull ma trid il-ligi £°din il-pro¢cedura hu li I-Qorti tara jekk hemmx ragunijiet serji
bizzejjed biex tissospendi I-ezekuzzjoni tal-kambjala jew promissory note li tkun.” (Ara
il-kaz Gaffarena Holdings Limited vs. Seaborg Co. Limited deciza mill-Prim” Awla
(JRM) fis-7 ta’ Marzu 2008).

F’dan il-kuntest, issir referenza ghal dak illi sostniet il-Prim' Awla tal-Qorti Civili fis-
sentenza fl-ismijiet: Anjake Limited vs Ronald Robert Belani deciza fis-17 ta’ Jannar
2007, fir-rigward tal-applikazzjoni tal-provvediment sucitat, senjatament:

“Il-ligi ma tispecifikax r-ragunijiet gravi u fil-fehma tal-Qorti dan ma sarx
b’xi nuqqas tal-legislatur izda intenzjonalment gfax il-legislatur izalli fid-
diskrezzjoni tal-Qorti f’liema kazijiet ikollha quddiemha I-Qorti ghandha
tilga’ t-talba jew le .

I11i dwar “ir-ragunijiet gravi u validi”, il-Qrati taghna elaboraw il-principji li gejjin:

1. 1l-ligi matghidx x’inhuma tali ragunijiet gravi u validi. ll-legislatur ihallihom ghad-
diskrezzjoni tal-Qrati biex jaraw huma, I-kaz partikolari li jitressaq quddiemhom,
x’tista’ tkun ir-raguni tajba u gravi li twassalhom jordnaw it-twaqqif tal-ezekuzzjoni
ta’ kambjala jew promissory note.

“Certament li r-raguni valida m’ghandhiex tkun wanda frivola ghax kif tgaid I-
istess ligi, Alief il-kaz tal-firma r-raguni trid tkun gravi u valida u dan jagimilha
cara li persuna ma tistax kapri¢cozament topponi tali ezekuzzjoni”.

2. Din il-pro¢edura li ddahhlet fis-sena 2004 fil-Kodi¢i tal-Pro¢edura Civili fdan ir-
rigward kienet mahsuba biex taghti rimedju lil min ikun intalab li jhallas kambjala
jew promissory note mahruga skont il-Kodic¢i tal-Kummer¢ u jkun hemm raguni
tajba biex izomm I-ezekuttiva taghha jew il-hlas mitlub. Min-naha I-ohra, wiehed
irid izomm f"mohhu li din il-procedura tirreferi ghal titoli ezekuttivi u t-tifsira ghall-
eccezzjoni kontra I-ezekuttivita’ tal-istess titoli ma tridx tkun wahda wiesgha li ggib
fix-xejn l-effetti ta’ titoli bhal dawn. Huwa ghalhekk li I-ligi ssemmi ragunijiet
“gravi u validi” biex twaqqaf 1-ezekuttivita taghhom, fejn dan jithalla jsir;

“I1-Qorti hija tal-fehma li tali ragunijiet gravi ma jistgzux ikunu usa mir-ragunijiet
maznsubin mil-ligi specjali — 11-Kodici tal-Kummer¢ - biex izommu milli kambjala
tithallas. Langas ma hija tal-fehma li fi procedura b#al tal-lum, il-Qorti tistzarreg
il-mertu ta’ xi kwistjoni li tolgot is-siwi tal-kambjala nnifisha jew tal-obbligazzjoni
li fiha titnissel, liema strarrig jidher li jmissu jsir f’kawza li tressaq specifikament
ghal dan il-ghan. Kull ma trid il-ligi f°din il-procedura hu li I-Qorti tara jekk hemmx
ragunijiet serji bizzejjed biex tissospendi I-ezekuzzjoni tal-kambjala jew promissory
note li tkun.”

29.

30.

31.

32.

33.

Fis-sentenza moghtija mill-Prim” Awla fil-5 ta’ Frar 2008 fl-ismijiet Giovanni Briffa
vs Ronald Azzopardi inghad:

“Illi minn qari akkurat ta’ I-imsemmi sezzjoni jidher car li hemm zewg bazi
ghaliex l-ezekuzzjoni tal-kambjala tista’ tigi sospiza u cioe li I-firma ma
tkunx tal-persuna jew mandatarju tagfha u sekondarjament fejn dik il-
persuna tressaq ragunijiet oira gravi u validi ghall-oppozizzjoni tal-
ezekuzzjoni. F’dak il-kaz il-persuna li tesigi |-Zlas tkun trid tipprocedi
b’kawza skond id-dispozizzjoni tal-Kodici tal-Kummere. 1l-ligi ma
tispecifikax x’inhuma r-ragunijiet gravi u fil-fehma tal-Qorti dan ma sarx
b’xi nuqqas tal-legislatur izda intenzjonalament ghax il-legislatur ried izalli
fid-diskrezzjoni tal-Qorti f’liema kazijiet ikollha quddiemha I-Qorti ghandha
tilga’ t-talba jew le. Certament li r-raguni valida m’ghandhiex tkun wazda
frivola ghax kif tghid I-istess ligi zlief fil-kaz tal-firma r-raguni trid tkun
gravi u valida u dan jagZimilha cara li persuna ma tistax kapri¢cozament
topponi tali ezekuzzjoni.

Izda min-na%a l-oAra I-legislatur ma eliminax ir-ricerka li ssir f’kawza
skond id-dispozizzjonijiet tal-Kodici tal-Kummer¢ izda l-artikolu 253(e) u
proviso tieghu gie rez baala procedura (prima facie) diskrezzjonali f’idejn
il-Qorti, bbazat naturalment fug ragunijiet validi u gravi. Huwa veru li
mkien fil-ligi ma jinstab il-kliem prima facie izda kien ikun bla sens li I-Qorti
tidzol fid-dettalji kollha tal-proceduri soliti meta hekk jew b’hekk dawk il-
proceduri ma gewx eliminati mil-legislatur, b’mod li jirrendi I-applikazzjoni
gusta tal-ligi tittieried f’dan is-sens.”

Din il-verifika ghandha ssir minghajr ma jsir stharrig tal-mertu tal-kontenzjoni bejn il-
partijiet, jew xi kwistjoni li tolqot is-siwi tal-kambjala nnifisha jew tal-obbligazzjonijiet
reciproci bejn il-partijiet, u dan ghaliex l-istharrig tal-mertu jmissu jsir fil-kawza li
jkollha titressaq mill-kreditur f’kaz illi 1-Qorti tilga’ t-talba ghas-sospensjoni tal-
ezekuzzjoni tal-kambjala.

L-indagni tkun biss prima facie:

“Il-Qorti trid tagimilha cara illi hija b’ebda mod ma ghandha tidhol fil-fond tal-
vertenza ghaliex kif irritenew diversi drabi il-Qrati tagzna fir-rigward tal-procedura
maZisuba fl-Artikolu 836 tal-Kap. 12 li hija simili ghal din il-procedura (naturalment
hemm differenzi importanti ghaliex |-Artikolu 836 jirrigwardja I-Arug ta’
kontromandat) din ghandha tkun waida sommarja u lI-ezami taghiha gandu jkun biss
ta’ prima facie.” (Ara Emmanuel Mallia vs Francis Chetcuti (145/15) deciza mill-
Prim’ Awla Qorti Civili fil-21 ta’ Ottubru 2016).

Ghalhekk, il-Qorti trid tara jekk prima facie jezistux ragunijiet, dejjem skont is-sub-
artikolu 253(e) tal-Kap 12, biex tara taghtix cans li tigi kkontestata din il-kawza
eventwali, ghaliex ma hemmx dubju, li I-emenda li permezz taghha I-kambjala saret
titolu ezekuttiv kienet intiza biex tevita azzjonijiet inutili fejn l-eccezzjonijiet tal-
konvenut huma tassew limitati.

Fir-rikors promotur, jirrizulta, li ged jigi sottomess illi hemm ragunijiet gravi u validi
sabiex din il-Qorti tordna s-sospensjoni tal-ezekuzzjoni tal-kamjbala. Ir-raguni

34.

35.

36.

37.

38.

39.

40.

moghtija ghal dan hija, li ged jigi sostnut li I-ammont indikat fuq il-kambjali huwa
incert peress li John Farrugia ma tax u ma indikax I-ammont preciz. Ir-rikorrent isostni
li I-ammont li diga hallas huwa ta’ €11,917.50. L-istess rikorrent, madankollu, ikompli
Jsostni li ¢erti ammonti huma dovuti w ikkonferma fix-xhieda tieghu, li kien ghad
fadallu x' ihallas. Ir-rikorrent ged jibbaza ir-raguni gravi fuq I-in¢certezza tal-ammont u
d-diskrepanza li mhijiex i¢carata.

Min-naha l-ohra, Catherine Farrugia, sostniet li Ciccone ammetta fl-affidavit tieghu li
ghad fadal bilan¢ x' ihallas favur John Farrugia. Tant hu hekk, li Ciccone kien ged
jipprova jwettag pagament f'Novembru 2014. Dan gie ikkonfermat ukoll minn
Jacqueline Busuttil. Fl-affidavit tieghu, ir-rikorrent sostna li n-numru ta' kambjali mertu
ta'’ din il-vertenza kienu jammontaw ghal €380,000. Madankollu, fl-atti ezebiti,
jirrizulta li hemm kambjali, biz-Zmien ‘on sight’ fl-ammont ta’ €430,000. Fil-fatt, ta’
min isemmi li fix-xhieda tieghu in kontro-ezami Ciccone, meta referut ghall-ammonti
li jidhru Dok CM8, CM9 u CM10 fol 42 sa 44, huwa wiegeb, li kien ha zewg zbalji
fil-kalkolu tieghu, dak li haseb li I-kambjali kienu ghal ammont izghar ta’ € 380,000, u
li nesa jghodd it-transazzjonijiet li saru wara I-iffirmar tal-kambjali, liema
transazzjonijiet mhumiex u ma jistghux ikunu mertu ta’ din il-vertenza.

Jigi osservat illi fl-ittra ufficjali, tat-12 ta’ Lulju 2017, fol 20, ged jigi reklamat I-
ammont ta’ € 294,541.77. 1zda, fis-seba' premessa, Ciccone jindika li I-kambjalijiet in
kwistoni saru in konnessjoni ma’ injezzjoni ta’ kapital illi Ciccone kellu bzonn ghan-
negozju tieghu.

Hawnhekk, tajjeb jigi ipprecizat, li din il-kawza hija ghas-sospensjoni tal-ezekuzzjoni
tal-kambjali, u mhux ghall-ammont dovut li kien misluf lil Ciccone. Qed jigi sostnut li
Ciccone hallas il-pagamenti li jidhru Dok CM2 u Dok CM3 (fol 35-36), li b’kollox
jammontaw ghal madwar €140,000. 1zda, huwa mhuwiex juri I-ebda pagamenti ohra li
saru da parti tieghu, oltre” dawk indikati diga’ a fol 42-44.

F’dan il-kuntest, punt iehor ta” min isemmi huwa dak indikat fl-affidavit ta’ Jacqueline
Busuttil fol 162, fejn gie indikat precizament, li I-ammont indikat fuq il-kambjali ma
kienx jinkludi I-interessi, u hija kienet hadmet I-interessi fuq dawn I-ammonti bir-rata
ta’ 8% imghax.

Ladarba gie ezebit u ammess mill-istess Ciccone li kien hemm self iehor oltre™ I-
kambjalijiet mid-defunt John Farrugia, ma jistax jinghad b’certezza li I-ammont li
thallas kien rapprezentanti I-ammont tal-kambjalijiet. Fi¢-cirkostanzi ghalhekk, ma
jiswiex li r-rikorrent isostni l-incertezza tal-ammont, anke in vista tal-fatt, li I-kambjali
huma ezebiti fl-atti u I-ammont taghhom jidher hemmhekk precizament indikat.

Jigi puntwalizzat, li anke kieku I-Qorti kellha taccetta li I-ammont imhallas minn
Ciccone kien I-import tal-kambjali mertu ta’ dan il-kaz, liema argument mhuwiex ser
jigi accettat minn din il-Qorti, dak mitlub huwa ammont ferm akbar minn dak li ged
isostni li diga’ hallas.

Ghaldagstant, tenut kont ta” dawn il-fatti u ¢irkostanzi, dak sollevat minn Ciccone dwar
I-incertezza tal-ammont ma jreggix, u ma jistax jitgies raguni valida ghas-sospensjoni
tal-ezekuzzjoni tal-kambjala.

Ikkunsidrat

pagna 11 minn 14



Rikors Nru 705/2017-Catherine Farrugia vs Giuseppe Ciccone

41. Fir-rikors odjern, gie sostnut ukoll, li I-kambjali mertu ta’ dan il-kaz, huma kollha datati
bejn it-2 ta’ Dicembru 2010 u I-15 ta’ Settembru 2011, ghalhekk ged jigi sostnut minn
Ciccone li ghaddew aktar minn hames snin mill-maturita” tal-kambjala.

42. Dwar il-kwistjoni tal-preskrizzjoni, Catherine Farrugia sostniet li I-preskrizzjoni tibda
tiddekorri minn dakinhar li tigi ipprezentata ghall-hlas u dan skont I-artikolu 541 u 542
tal-Kodici tal-Kummere.

43. F’dan il-kuntest, ir-rikorrent Ciccone irrefera ghall-kaz Joseph Piccinino vs David
Piccinino vs VMC Limited deciza fl-1 ta’ Lulju 2020, fejn inghad:

“M'hemmx dubju li minkejja li I-ligi titkellem fuq preskrizzjoni [-intenzjoni
tal-legizlatur kienet wahda li t-terminu jkun dak ta' dekadenza u allura id-
dritt ta' azzjoni jintilef kemm-i/ darba din ma tigix istitwita entro t-terminu
prefiss mil-ligi. Dan jirrizulta minn dak dispost fl-artikolu 541 tal-istess
Kodici li jipprovdi li: ‘iz-zZminijiet kollha stabbiliti b' dispozizzjoni ta' dan il-
kodici ghall-ezercizzju ta' azzjonijiet jew regressi li gejjin minn atti
kummercjali huma perentorji u I-beneficc¢ju tar-restitutio in integrum bis-

2

sahha ta' titolu motiv jew privilegg ikun ma jogghiodx’.

44. Dwar il-preskrizzjoni, ma gie ppruvat bl-ebda mod meta gew ipprezentati 1-kambjali.
Ghalhekk 1-unika evidenza hija ibbazata fuq id-dati imsemmija fuq il-kambjali stess.
Il-kambjali in kwistjoni huma ezebiti a fol 54 et sequitur, u jgibu d-dati, 15 ta’
Settembru 2011, 28 ta’ Awissu 2011, 3 ta’ Awissu 2011, 24 ta’ Gunju 2011, 22 ta’
April 2011, 28 ta’ Marzu 2011, 24 ta’ Frar 2011, 2 ta’ Dicembru 2010.

45. Jigi puntwalizzat, li I-kambjali mertu ta’ dawn il-proceduri huma kambjali ‘at sight’,
ossija hemm biss id-data indikata meta nhargu, u ma gie ippruvat xejn dwar meta gew
ipprezentati I-kambjali u meta mmaturaw.

46. Skont il-kaz Anthony Sammut vs Joseph u Grace Peeters (1135/2001/1 deciza mill-
Prim' Awla Qorti Civili fit-2 ta> Ottubru 2002, inghad:

“....azzjonijiet [i jirrigwardaw ‘operazzjoni dwar kambjali’ li skont il-
paragrafu (c) ta’ l-artikolu 5 tal-Kap 13 tal-Ligijiet ta’ Malta, huma atti ta’
kummer¢, ma jistghux #lief jintlagtu bit-terminu ‘perentorju’ ossija ta’
‘dekadenza’ u [-kelma ‘preskrizzjoni’ uzata fl-artikolu 542 tal-Kap 13 hija
biss intiza biex tindika t-terminu li fih ghandha tingieb I-azzjoni. ”

47. L-artikolu 541 tal-Kodi¢i tal-Kummeré¢ jipprovdi:

“Iz-zminijiet kollha stabbiliti bid-disposizzjoni ta' dan il-kodici ghall-
ezercizzju ta' azzjonijiet jew regressi li gejjin minn atti kummercjali huma
perentorji u l-beneficcju tar-restitutio in integrum bis-sanhia ta' titolu, motiv
jew privilegg li jkun, ma jghoddx.”

48. L-artikolu 542 tal-Kodi¢i tal-Kummeré¢ jistipula:

“Bla hsara tad-disposizzjonijiet ta' I-artikoli 238, 239, u 263, I-azzjonijiet li
gejjin minn kambjali jew minn biljetti negozjabbli jew promissory notes,
Jjagghu bil-preskrizzjoni wara hames, snin minn dakinhar li jaghlqu, u |-

49,

azzjonijiet li gejjin minn tratti jew cheques fuq bankiera jew kaxxiera jagghu
bil-preskrizzjoni wara sames snin mid-data taghhom.”

Ghalhekk, ladarba fil-kaz in ezami m’hemmx data fuq il-kambjala u m’hemmx
indikazzjoni meta timmatura I-kambjala, peress li huma kambjali “at sight’, din il-Qorti
tqis, li bl-ebda mod il-kambjali in kwistjoni ma jistghu jitqiesu preskritti.

Ikkunsidrat

50.

51.

52.

53.

Fir-rikors in ezami, giet elenkata raguni gravi ohra fejn indika 1i John Farrugia kien
azzjonist u direttur ta' DBR Investments Limited, li kienet toffri servizzi bankarji,
minghajr il-licenzja mill-Awtorita ghas-Servizzi Finanzjarji f'Malta. Ir-rikorrent
ikompli jsemmi, li s-so¢jeta DBR Investments Limited giet taht skrutinju u gie wkoll
appuntat amministratur. Ir-rikorrent, sostna li xi drabi hallas lil John Farrugia,
b’referenzi ghall-kambjali in kwistjoni, u xi drabi hallas lil DBR Investments Limited,
ghaliex hekk kien il-ftehim ma’ John Farrugia. Jacqueline Busuttil xehdet dwar dan. Fl-
affidavit ta’ Jacqueline Busuttil, isir ac¢enn ghat-tlett pagamenti Dok CM2 tad-19 ta’
Mejju 2011, li saru bi gbil bejn il-partijiet, liema hlasijiet saru lis-soc¢jeta’ DBR
Investments Limited kif jidher " Dok CM2 fol 35 tal-process. Ciccone sostna li hallas
ukoll I-ammont li jidher " Dok CM3, fol 36, u ¢joe” I-ammont ta’ € 110,000.

lI-kontri-parti lagghet ghal dan billi issottomettiet, li mit-trasferimenti u t-
transazzjonijiet li saru favur DBR Investments Limited, ma saritx prova li dawn it-
trasfrimeti kienu saru ‘on account of” il-kambjali in kwistjoni, u dan huwa relevanti,
meta gie ppruvat li kien hemm ammonti ohra mislufa lil Ciccone li ghalihom ma
nhargux kambjali. Fil-fatt, dan hareg mix-xhieda ta’ Jacqueline Debattista tal-10 ta’
Mejju 2019, fol 108, fejn galet li meta kien isir self da parti ta’ Ciccone, referebbilment
ghal ammonti ta’ self antiki mhux koperti mill-kambjali, u dan b’referenza partikolari
ghall-ammont a fol 36 tal-process.

Kif diga’ ribadit, jirrizulta ammess mill-istess Ciccone, kemm fir-rikors promotur kif
ukoll fix-xhieda tieghu, li kellu ammont ta’ dejn x’jithallas lil John Farrugia, peress li
John Farrugia kien sellfu flejjes ghan-negozju tieghu. Ghalhekk, jidher, li kien hemm
self oltre” I-kambjali mertu ta’ din il-vertenza. L-istess Ciccone fix-xhieda tieghu tal-
11 ta” Mejju 2021, (fol 144) jikkonferma li langas kien jaf ir-rata ta’ interessi tas-self li
sar lilu, u intebah wara I-mewt ta’ John Farrugia, 1i kien qed jigi kkalkulat ammont ta’
interessi oghla minn dak permess mil-ligi, b’hekk qed jigi sostnut li din ir-rata ta’
interessi oghla hija raguni gravi u valida ghas-sospensjoni tal-ezekuzzjoni tal-kambjali.

Din l-allegazzjoni dwar ir-rata ta’ interessi oghla minn dak permess mil-ligi, ma gietx
ippruvata langas prima facie. Kif diga’ inghad, Jacqueline Debattista fl-affidavit
taghha, fol 162, indikat li hija hadmet I-interessi fuq il-kambjali bl-interessi ta’ tmienja
fil-mija (8%). Il-prova migjuba dwar hlasijiet hija konsistenti f’dak diga’ indikat, Dok
CM2 u CM3 fol 35-36, fejn jidher I-ammont totali mhallas. Jirrizulta evidentement, li
dawn I-ammonti thallsu lil DBR Investments Limited u mhux lil John Farrugia, ghaliex
gie allegat li dan kien il-ftehim li kien hemm bejniethom. Madankollu, il-kambjali
ezebiti fl-atti jidhru li jsejhu lil John Farrugia u mhux lis-so¢jeta” DBR Investments
Limited. Ghalhekk, ¢certament, bl-ebda mod ma jista’ jigi accettat langas fug bazi prima
facie li dawn l-ammonti thallsu in rapprezentanza tal-kambjali. Inoltre’, tajjeb jigi
rilevat, kif diga’ ribadit aktar ‘il fuq, li bl-ebda mod ma saret prova li dawn I-ammonti
jirraprezentaw |-import tal-imsemmija kambjali.

54. Fid-dawl ta’ dawn ir-rizultanzi, dak sostnut fir-rikors promotur ma jinsabx bl-ebda mod
sodisfatt bil-provi. Fil-fatt, ma jirrizultax li Giuseppe Ciccone irnexxilu jipprova langas
fuqg bazi prima facie l-allegazzjonijiet tieghu.

55. Jigi puntwalizzat ukoll, li ladarba m’hemmx prova suffi¢jenti dwar il-pretensjonijiet ta’
Giuseppe Ciccone, m’hemmx lanqas ac¢enn ghal ragunijiet gravi u validi li din il-Qorti
tista’ tezamina b’referenza ghat-talba odjerna.

56. Ghal dawn il-motivi, din il-Qorti ged tirrespingi t-talba tar-rikorrent kif dedotta.

Konkluzjoni

[1-Qorti,

Wara illi rat I-atti kollha processwali ipprezentati quddiemha;
Wara li rat in-noti ta” sottomissjonijiet tal-partijiet;

Tghaddi biex taqta’ u tiddeciedi I-vertenza odjerna billi:
Tilqa’ l-eccezzjonijiet ta’ Catherine Farrugia.

Tichad it-talba ta’ Giuseppe Ciccone kif dedotta.

L-ispejjez ghandhom ikunu a kariku ta” Giuseppe Ciccone.

Francesco Depasquale LL.D. LL.M. (IMLI)
Imhallef

Rita Sciberras
Deputat Registratur

